
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈԿՏԵՄԲԵՐԻ 2-Ի N 1307-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ 
	1. ՀՀ Ազգային անվտանգության ծառայություն
	20.08.2021թ.

	
	N 11/636

	1. «Հայաստանի Հանրապետության կառավարության 2003 թվականի հոկտեմբերի 2-ի թիվ 1307-Ն որոշման մեջ լրացումներ և փոփոխություններ կատարելու մասին» Կառա​վարության որոշման նախագծի վերաբերյալ ունենք հետևյալ դիտողությունները և առա​ջարկությունները.
1-ին կետի 1-ին ենթակետով նոր լրացվող 5.1. կետը խմբագրման կարիք ունի, հաշվի առնելով այն հանգամանքը, որ նորմատիվ իրավական ակտերի հրապարակումն իրականացնվում է «Նորմատիվ իրավական ակտերի մասին» օրենքով սահմանված կարգով։ Բացի այդ, 5.1. կետի 2-րդ նախադասության անհրաժեշտությունը բացակայում է, քանի որ նշված հարցը կանոնակարգված է «Պետական և ծառայողական գաղտնիքի մասին» օրենքով և բնագավառը կանոնակարգող այլ իրավական ակտերով։

Միաժամանակ, անհրաժեշտ է նկատի ունենալ, որ Ազգային ծրագիրը հաստատ​ված է Կառավարության նորմատիվ բնույթի որոշմամբ և «Նորմատիվ իրավական ակտերի մասին» օրենքի 25-րդ հոդվածի համաձայն ենթակա է պաշտոնական հրապարակման։ Այս պարագայում պարզ չէ, թե ինչ սահմանափակ տարածման մասին կարող է խոսք գնալ։

    Նույն ենթակետով նոր լրացվող 5.3. կետի անհրաժեշտությունը բացակայում է, քանի որ դրանով բարձրացված խնդիրները կանոնակարգված են պետական և ծառայո​ղական գաղտնիքի բնագավառին առնչվող իրավական ակտերով։ Բացի այդ կարծում ենք, որ լիազոր մարմինը սահմանափակ կիրառման ենթակա տեղեկություններ

պարունւսկող նորմատիվ իրավական փաստաթղթերի և տեղեկատվության տարածման կարգ սահմանելու լիազորություն չի կարող ունենալ։
	Ընդունվել է:


	2. 4-րդ ենթակետով նոր լրացվող 7.15. կետով առաջարկվող «դիվերսիա» հասկացության սահմանումն անհրաժեշտ է համապատասխանեցնել ՀՀ քրեական օրենսգրքով տրված սահմանմանը։
	Ընդունվել է:

	3. 4-րդ ենթակետով նոր խմբագրությամբ շարադրվող 26.12. կետի 1-ին և 3-րդ ենթակետերում «դիտավորյալ անզգուշություն» հասկացությունն անհասկանալի է, իսկ 4-րդ ենթակետում «գիտակցաբար» բառը փոխարինել «դիտավորությամբ» բառով։
	Ընդունվել է:

	4. 16-րդ ենթակետով նոր խմբագրությամբ շարադրվող 38.1. կետի 4-րդ ենթակետում «հսկողության» բառը փոխարինել «վերահսկողություն իրականացնող» բառերով։
	Ընդունվել է:



	5.17-րդ ենթակետով նոր խմբագրությամբ շարադրվող 1-ին բաժնի 45-րդ կետի 2-րդ ենթակետում «տեղեկատվությունների» բառը փոխարինել «տեղեկությունների» բառով։ Նույն կետի 10-րդ ենթակետում «քաղաքացիական ավիացիայի բնագավառի պետական լիազորված» բառերը փոխարինել «լիազոր» բառով։
	Ընդունվել է:


	6. 24-րդ ենթակետով նոր խմբագրությամբ շարադրվող 72-րդ և 80-րդ կետերում «սահմանված» բառը փոխարինել «հաստատված» բառով։
	Ընդունվել է:

	7. 29-րդ ենթակետով նոր խմբագրությամբ շարադրվող 83-րդ կետում «վերահսկողության ծառայության» բառերը փոխարինել «վերահսկողություն իրականաց​նող ստորաբաժանման» թառերով։
	Ընդունվել է:

	8. 30-րդ ենթակետով նոր խմբագրությամբ շարադրվող 85.2. կետի 1-ին ենթա​կետից «անձնագրով,» բառը հանել, իսկ «ազգային սոցիալական ապահովագրության համար» բառերը հստակեցման կարիք ունեն։ Նույն ենթակետով նոր խմբագրությամբ շարադրվող 85.3. կետի 3-րդ պարբերության 1-ին կետում «սեռական» բառից հետո ավելացնել «անձեռնմխելիության և սեռական ազատության դեմ ուղղված» բառերը։
	Ընդունվել է:

	9. 32-րդ ենթակետով նոր խմբագրությամբ շարադրվող 91-րդ կետի 3-րդ պարբերությունից «գտնվեն» թառը հանել։
	Ընդունվել է:

	10. 33-րդ ենթակետով նոր խմթագրությամթ շարադրվող 91.1. կետում «սահմանված» թառը փոխարինել «հաստատված» թառով։
	Ընդունվել է:

	11. 34-րդ ենթակետով նոր խմթագրությամթ շարադրվող 92-րդ կետի 1-ին պարթերությունում «զինամթերքի» թառը փոխարինել «ռազմամթերքի» թառով։
	Ընդունվել է:

	12. 35-րդ ենթակետով նոր խմթագրությամթ շարադրվող 92.2. կետի 2-րդ նախադասությունում «օդանավերի զննման» թառերից առաջ ավելացնել «պետություն​ների» բառը։
	Ընդունվել է:

	13. 37-րդ ենթակետով նոր խմթագրությամթ շարադրվող 111-րդ կետի 2-րդ պարթերությունում «ինչպես նաև Հայաստանի Հանրապետության միջազգային պայմանագրերով դրանց հավասարեցված արտասահմանյան հաստատությունների ու» բառերը փոխարինել «դիվանագիտական կարգավիճակ ունեցող միջազգային կազմակերպությունների ներկայացուցչությունների» բառերով։
	Ընդունվել է:

	14. 41-րդ ենթակետից հետո ավելացնել նոր՝ 42-րդ ենթակետ հետևյալ բովանդակությամբ.
«42) լրացնել նոր 135.1., 135.2., 135.3. 135.4., 135.5., 135.6., 135.7., 135.8., 135.9. կետերով հետևյալ բովանդակությամբ.»։
	Ընդունվել է:

41-րդ կետը լրամշակվել է և համապատասխանեցվել ներկայացված առաջարկությանը:

	15. 135.2. կետում «135.2» թիվը փոխարինել «135.1.» թվով։

	Ընդունվել է:


	16. 135.8. կետում «17» թիվը փոխարինել «16» թվով, իսկ «հաստատելու» բառից հետո ավելացնել «և Հայաստանի Հանրապետության կառավարության 2003 թվականի հոկտեմբերի 2-ի և 1307-Ն որոշման մեջ փոփոխություններ կատարելու» բառերը, իսկ «սահմանված կարգերով» բառերը փոխարինել «հաստատված ծրագրով» բառերով։
	Ընդունվել է:

	17. 44-րդ ենթակետում «ոստիկանություն» բառերից հետո համապատասխանաբար ավելացնել «և Հայաստանի Հանրապետության կառավարությանն առընթեր ազգային անվտանգության ծառայություն» և «Հայաստանի Հանրապետության ազգային ծառայություն» բառերը:
	Ընդունվել է:

	2. ՀՀ պաշտպանության նախարարություն
	23.08.2021թ.

	
	N ՊՆ/510/4394-2021

	Դիտողություններ և առա​ջարկություններ չկան:
	Ընդունվել է ի գիտություն:

	3. ՀՀ աշխատանքի և սոցիալական հարցերի նախարար
	17.08.2021թ.

	
	N ՄՆ/ԱՊ-1/33917-2021

	Դիտողություններ և առա​ջարկություններ չկան:
	Ընդունվել է ի գիտություն:

	4. ՀՀ ֆինանսների նախարար
	24.08.2021թ.

	
	N 01/11-1/13479-2021

	Դիտողություններ և առա​ջարկություններ չկան:
	Ընդունվել է ի գիտություն:

	5. ՀՀ արտաքին գործերի նախարարություն
	23.08.2021

	
	N 1111/34344-21

	Առարկություններ չկան:

Միաժամանակ, առաջարկում ենք նախագծի 30-րդ կետով սահմանված 85.2 ենթակետի 4-րդ մասի և նույն ենթակետի 6-րդ պարբերության մեջ վերանայել «քրեական պատասխանատվության մասին տեղեկությունների ստուգումը» արտահայտությունը, քանի որ դատվածության և հետախուզման մասին տեղեկատվության պարզումը տեխնիկապես հնարավոր է, իսկ «քրեական պատասխանատվության» հասկացությունը լայն է, և հասկանալի չէ դրա առկայության մասին տեղեկատվության ստուգման ընթացակարգը:

	Ընդունվել է ի գիտություն:

Ներկայումս «քրեական պատասխանատվության» մասին հասկացությունը առկա է գործող որոշման մեջ, իսկ ըստ անհրաժեշտության առ այսօր Լիազոր մարմնի կողմից «քրեական պատասխանատվության մասին տեղեկությունների ստուգման» վերաբերյալ իրավապահ մարիններին ուղղված հարցումների վերաբերյալ ամբողջական տեղեկատվությունը լիարժեք ապահովել է:

	6. ՀՀ արտակարգ իրավիճակների նախարարություն
	24.08.2021թ.

	
	N 01/01.4/4481-2021

	Հիմք ընդունելով ՀՀ կառավարության 2017 թվականի փետրվարի 2-ի «Արտակարգ իրավիճակներում քաղաքացիական ավիացիայի օդանավակայանների գործելու և ՀՀ պետական մարմինների հետ փոխհամագործակցության կարգը սահմանելու մասին»  N 105-Ն որոշման հավելվածի 2-րդ կետն, առաջարկում եմ Նախագծի  102.1 կետի 6-րդ ենթակետը շարադրել նոր  խմբագրությամբ՝
 «մշակեն, համաձայնեցնեն և հաստատեն արտակարգ իրավիճակներում քաղաքացիական ավիացիայի օդանավակայանների գործելու և Հայաստանի Հանրապետության պետական կառավարման մարմինների հետ փոխհամագործակցության պլաններ»:
	Ընդունվել է:

Առաջարկը ներառվել է Որոշման նախագծի 29-րդ կետի «գ» ենթակետում:

	7. ՀՀ էկոնոմիկայի նախարարությունը
	30.08.2022թ.

	
	N 01/12224-2021

	Դիտողություններ և առա​ջարկություններ չկան:
	Ընդունվել է ի գիտություն:

	8. Պետական եկամուտների կոմիտե
	18.08.2021թ.

	
	N 01/3-4/50970-2021

	Առաջարկություններ չկան։
	Ընդունվել է ի գիտություն:

	9. ՀՀ ոստիկանություն
	19.08.2021թ.

	
	N 1/21/55319-21

	Առաջարկվում է նախագծի 1-ին կետի 19-րդ ենթակետով խմբագրվող 51.3-րդ կետում հստակեցնել համապատասխան պետական մարմինների հետ համաձայնեցման ենթակա հարցերի շրջանակը՝ նորմի որոշակիությնն ապահովելու նպատակով:
	Ընդունվել է:

 Նախագիծը լրամշակվել է:

	10. ՀՀ արդարադատության նախարարություն
	17.01.2022թ.

	
	N 01/27.0.01/2119-2022

	«Հայաստանի Հանրապետության կառավարության 2003 թվականի հոկտեմբերի 2-ի N 1307-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է Հայաստանի Հանրապետության կառավարության 2003 թվականի հոկտեմբերի 2-ի N 1307-Ն որոշման (այսուհետ՝ որոշում) մեջ կատարել ծավալուն փոփոխություններ և լրացումներ՝ դրանում նախատեսելով մի շարք նոր կարգավորումներ: 


Նախագծին կից ներկայացված հիմնավորման (այսուհետ՝ հիմնավորում) համաձայն՝ Նախագծի ընդունումը պայմանավորված է քաղաքացիական ավիացիայի համակարգում կիրառվող ավիացիոն անվտանգության միջոցառումների արդյունավետության ապահովմամբ և այն «Միջազգային քաղաքացիական ավիացիայի մասին» կոնվենցիայի «Անվտանգություն, քաղաքացիական ավիացիայի պաշտպանությունն անօրինական միջամտության ակտերից» N17 հավելվածով սահմանված չափորոշիչներին համապատասխանեցմամբ:  




Այս առումով հարկ ենք համարում նշել, որ թեև Նախագծի հիմնավորմամբ նշվում է, որ Նախագծի ընդունման առանցքային նպատակը որոշման դրույթների համապատասխանեցումն է «Միջազգային քաղաքացիական ավիացիայի մասին» կոնվենցիայի դրույթներին, սակայն հիմնավորումից պարզ չէ, թե հիշյալ կոնվենցիայով ամրագրված կոնկրետ որ դրույթների և որ պահանջների համապատեսխանեցմանն են ուղղված Նախագծով նախատեսվող դրույթները, ինչն էլ հնարավորություն չի տալիս գնահատելու նախագծով առաջարկվող կարգավորումների նախատեսման անհրաժեշտությունը:


Հաշվի առնելով վերոգրյալը՝ գտնում ենք, որ Նախագիծն ունի լրացուցիչ հիմնավորման կարիք, մասնավորապես՝ Նախագծի հիմնավորման մեջ անհրաժեշտ է հղում կատարել հիշյալ կոնվենցիայում փոփոխված ու լրացված այն կարգավորումներին, որոնց նախատեսմամբ անհրաժեշտություն է առաջացել՝ լրացումներ և փոփոխություններ կատարելու որոշման մեջ:
	Ընդունվել է:

Նախագծի հիմնավորումը լրամշակվել է:

	Նախագծի նախաբանից առաջարկում ենք հանել «Ավիացիայի մասին» օրենքի (այսուհետ՝ Օրենք) 52-րդ հոդվածին կատարված հղումը՝ հաշվի առնելով այն հանգամանքը, որ Հայաստանի Հանրապետության կառավարության 2003 թվականի հոկտեմբերի 2-ի N 1307-Ն որոշման նախաբանում որպես հիշյալ ենթաօրենսդրական նորմատիվ իրավական ակտի իրավական հիմքը սահմանող լիազորող նորմ արդեն իսկ հղում է կատարված Օրենքի հիշյալ հոդվածին:
	Ընդունվել է:

	2. Նախագծի 1-ին կետի 1-ին ենթակետով լրացվող 5.1-ին և 5.3-րդ կետերով նախատեսվող կարգավորումների անհրաժեշտությունը բացակայում է, քանի որ նորմատիվ-իրավական ակտերի պաշտոնական հրապարակման կարգը և դրանց մեջ փոփոխություններ և լրացումներ կատարելու հետ կապված հարաբերությունները կարգավորված են «Նորմատիվ իրավական ակտերի մասին» օրենքով:
	Ընդունվել է մասնակի:

«Միջազգային քաղաքացիական ավիացիայի մասին» կոնվենցիայի թիվ 17 հավելվածով պահանջվում է, որպեսզի տվյալ երկրի ավիացիոն անվտանգության ազգային ծրագիրը պարունակի դրույթ առ այն, որ նորմատիվ իրավական փաստաթղթերի տեղեկացումը շահագրգիռ կողմերին կատարվում է պաշտոնական հրապարակման միջոցով:

	3. Նախագծի 1-ին կետի 1-ին ենթակետով լրացվող 5.3-րդ կետում «ազգային անվտանգության» բառերից հետո անհրաժեշտ է լրացնել «ծառայության» բառերը:
	Ընդունվել է:

	4. Նախագծի ամբողջ տեքստի համարակալումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին, համաձայն որոնց՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով. կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
	Ընդունվել է:

	5. Նախագծի 1-ին ենթակետի 4-րդ ենթակետով լրացվող 7.15-րդ կետում կիրառվող «Դիվերսիա» եզրույթը, ինչպես նաև Նախագծի 1-ին կետի 30-րդ ենթակետով նոր խմբագրությամբ շարադրվող 85.3-րդ կետի 1-2-րդ ենթակետերով նախատեսվող հանցագործությունների սահմանումներն անհրաժեշտ է համապատասխանեցնել Հայաստանի Հանրապետության քրեական օրենսգրքի դրույթներին:
	Ընդունվել է:

	6. Նախագծի 1-ին կետի 8-րդ ենթակետով նոր խմբագրությամբ շարադրվող «դ» ենթակետում անհրաժեշտ է խմբագրել «հնարավորինս բավարարում է մյուս Պայմանավորող պետությունների հայցերը» ձևակերպումը և հստակ նախատեսել հիշյալ հայցերի բավարարման դեպքերն ու ընթացակարգը:
	Ընդունվել է մասնակի:

Այլ պետությունների օդանավ շահագործողների օդանավերի  հատուկ թռիչքի(ների) վերաբերյալ անվտանգության լրացուցիչ միջոցառումների կիրառման հետ հետ կապված դեպքերը հստակ նշել հնարավոր չէ, յուրաքանչյուր դեպքն ունենում է իր առանձնահատկությունները, որոնք համաձայնեցվում են մյուս իրավասու պետական մարմինների հետ, որի արդյունքում էլ ձևավորվում է համապատասխան դիրքորոշում/մոտեցում:

	7. Նախագծի 1-ին կետի 8-րդ ենթակետով նախատեսվող փոփոխությունն անհրաժեշտ է նախագծում նախատեսել որպես 9-րդ, իսկ նույն կետի 9-րդ ենթակետը՝ որպես 8-րդ ենթակետ՝ Նախագծի դրույթների հաջորդականությունն ապահովելու նպատակով:
	Ընդունվել է:

	8. Նկատի ունենալով «Նորմատիվ իրավական ակտերի մասին» օրենքի 14-րդ հոդվածի 6-րդ մասի դրույթները, համաձայն որոնց՝ ենթաօրենսդրական նորմատիվ իրավական ակտերում բովանդակությամբ համասեռ կետերը կարող են միավորվել գլուխներում. գլուխները կարող են միավորվել բաժիններում՝ Նախագծի 1-ին կետի 17-րդ և 41-րդ ենթակետերում «գլխի» բառն անհրաժեշտ է փոխարինել «բաժնի», իսկ «բաժինը» բառը՝ «գլուխը» բառով: Հիշյալ դիտողության համատեքստում՝ Նախագծի 1-ին կետի 20-րդ ենթակետում «գլուխը» բառն անհրաժեշտ է փոխարինել «բաժինը», իսկ «բաժնով» բառը՝ «գլխով» բառով:
	Ընդունվել է:

	9. Նախագծի 1-ին կետի 18-րդ ենթակետում «խմբագրությամբ» բառն անհրաժեշտ է փոխարինել «բովանդակությամբ» բառով:
	Ընդունվել է:

	10. Նախագծի 1-ին կետի 19-րդ ենթակետով նոր խմբագրությամբ շարադրվող 51.3-րդ կետի 2-րդ պարբերությունում անհրաժեշտ է հստակեցնել, թե հիշյալ կետով նախատեսված դեպքերում ով է մերժում դեպի Հայաստանի Հանրապետության օդանավակայաններ թռիքներ իրականացնող պետությունների օդանավերում անվտանգության զինված աշխատակիցների (օդային մարշալներ) կողմից ուղեկցումների իրականացումը:
	Ընդունվել է:

	11.Նախագծի 1-ին կետի 20-րդ ենթակետով լրացվող «ԿԱՊԸ ԶԱՆԳՎԱԾԱՅԻՆ ԼՐԱՏՎՈՒԹՅԱՆ ՄԻՋՈՑՆԵՐԻ ՀԵՏ» գլխի համարակալումն անհրաժեշտ է խմբագրել «4» թիվը փոխարինելով «5» թվով՝ հաշվի առնելով այն հանգամանքը, որ որոշման հավելվածի «ՀԱՄԱՁԱՅՆԵՑՈՒՄ ԵՎ ԿԱՊ» բաժնում արդեն իսկ առկա է 4-րդ գլուխ:
	Ընդունվել է:

	12. Նախագծի 1-ին կետի 20-րդ ենթակետով լրացվող 61.1-ին կետում անհրաժեշտ է խմբագրել «պաշտոնական հարթակը լիազոր մարմինն է» ձևակերպումը:
	Ընդունվել է:

	13. Նախագծի 1-ին կետի 20-րդ ենթակետով լրացվող 61.2-ին կետում «Զանգվածային լրատվության մասին» օրենքի կատարված հղումն անհրաժեշտ է խմբագրել, քանի որ հիշյալ օրենքի դրույթներով լիազոր մարմնի կողմից դիմողին՝ հարցումների պատասխանների տրամադրման կարգ և ժամկետներ սահմանված չեն: Հիշյալ օրենքի փոխարեն անհրաժեշտ է հղում կատարել «Տեղեկատվության ազատության մասին» օրենքին:
	Ընդունվել է:

	14. Ելնելով «Նորմատիվ իրավական ակտերի մասին» օրենքի 13-րդ հոդվածի 5-րդ մասի 2-րդ կետի պահանջներից, համաձայն որոնց՝ եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև` ենթաօրենսդրական նորմատիվ իրավական ակտի ընդունման նախատեսվող ժամկետը՝ Նախագծի անցումային դրույթներով անհրաժեշտ է նախատեսել՝ Նախագծի 1-ին կետի 21-րդ ենթակետի նոր խմբագրությամբ շարադրվող 58-րդ կետում նշված համապատասխան Կառավարության որոշման ընդունման նախատեսվող ժամկետը:
	Ընդունվել է:

	15. Նախագծի 1-ին կետի 23-րդ ենթակետով նոր խմբագրությամբ շարադրվող 64.8-րդ կետի 2-րդ պարբերությունում անհրաժեշտ է հստակ նշել, թե օդանավակայանի ոստիկանության բաժնի կողմից իրականացվող ինչ միջոցառումների մասին է խոսքը:
	Ընդունվել է:

	16. Ելնելով ՀՀ սահմանադրության 6-րդ հոդվածի 2-րդ մասի պահանջներից, համաձայն որոնց՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր՝ Նախագծի 1-ին կետի 24-րդ ենթակետով նոր խմբագրությամբ շարադրվող 72-րդ կետով նախատեսվող օդանավակայանների անցագրային և ներօբկետային վերահսկողության կարգի՝ Լիազոր մարմնի հաստատմանը ներկայացվելու վերաբերյալ կարգավորումն անհրաժեշտ է վերանայել:
	Չի ընդունվում:
Առաջարկվող կետի համաձայն լիազոր մարմնի կողմից հաստատվելիք կարգը, համաձայն «Նորմատիվ իրավական ակտերի մասին» օրենքի 2-րդ հոդվածի 1-ին մասի 6-րդ կետի, լինելու է լոկալ բնույթի:



	17. Նկատի ունենալով «Նորմատիվ իրավական ակտերի մասին» օրենքի 17-րդ հոդվածի 8-րդ մասի դրույթները՝ Նախագծի 1-ին կետի 24-րդ ենթակետով նոր խմբագրությամբ շարադրվող 72-րդ կետում վկայակոչված Կառավարության որոշմանը հղում կատարելիս առաջարկում ենք նշել դրա կրճատ անվանումը: Նույն առաջարկը վերաբերում է նաև Նախագծի 1-ին կետի 28-րդ, 33-րդ ենթակետերի, ինչպես նաև 41-րդ ենթակետով լրացվող 135.8-րդ կետի դրույթներին:
	Ընդունվել է:

	18. Նախագծի 1-ին կետի 26-րդ ենթակետի նոր խմբագրությամբ շարադրվող 75-րդ կետի համաձայն՝ օդանավակայանի վերահսկելի գոտիներում գտնվող կարևոր օբյեկտները պետք է պահպանվեն պահպանության ազդանշանային համակարգերի, պահակակետերի, պարեկային կարգախմբի և տեսահսկման սարքավորումների միջոցով, անհրաժեշտության դեպքում լիազոր մարմնի որոշմամբ կարող է իրականացվել նաև զինված պահպանություն և օբյեկտներ մուտք գործող անձանց ու տրանսպորտային միջոցների զննում։ 
Այս առումով գտնում ենք, որ հիշյալ կետում անհրաժեշտ է «անհրաժեշտության դեպքում» գնահատողական ձևակերպումը խմբագրել. մասնավորապես՝ անհրաժեշտ է հստակեցնել թե կոնկրետ որ դեպքերում կարող է իրականացվել հիշյալ կետով նախատեսվող զինված պահպանություն և օբյեկտներ մուտք գործող անձանց ու տրանսպորտային միջոցների զննումը: Հիշյալ դիտողության համատեքստում՝ անհրաժեշտ է խմբագրել նաև Նախագծի ամբողջ տեքստում տեղ գտած նմանօրինակ կարգավորումները:
	Ընդունվել է:

	19. Նախագծի 1-ին կետի 27-րդ ենթակետով նոր խմբագրությամբ շարադրվող 79-րդ կետում առաջարկում ենք նախատեսել անցագրի պատկերով ձևաթղթերի՝ օդանավակայանների վերահսկելի գոտիների հսկիչ անցագրային կետերին տրամադրելու հստակ ժամկետ:
	Ընդունվել է:

	20. Նախագծի 1-ին կետի 28-րդ ենթակետով նոր խմբագրությամբ շարադրվող 80-րդ կետում «մեկ տարի» բառերից առաջ անհրաժեշտ է հանել «մինչև» բառը՝ համապատասխանեցնելով ՀՀ կառավարության 2005 թվականի հուլիսի 21-ի N 1142-Ն որոշմամբ հաստատված N 1 հավելվածի 54-րդ կետի դրույթներին:
	Ընդունվել է:

	21. Նախագծի 1-ին կետի 30-րդ ենթակետով նոր խմբագրությամբ շարադրվող 85.1-ին կետի 3-րդ պարբերություններում անհրաժեշտ է հստակեցնել, թե ինչ կարևոր գործառույթների իրականացման մասին է խոսքը:
	Ընդունվել է:

	22. Նախագծի 1-ին կետի 30-րդ ենթակետով նոր խմբագրությամբ շարադրվող 85.2-րդ կետի համաձայն՝ անցագրերի համար դիմող կազմակերպությունները պետք է հիմնավորեն  անցագիր ստացման հայտի գործնական անհրաժեշտությունը և մինչ աշխատանքի ընդունումն իրականացնեն դիմումատուի վերբերյալ հարցումներ, որպեսզի համոզվեն, որ տվյալ անձն օդանավակայանի համար վտանգ չի ներկայացնում և առանց նման երաշխիքների առկայության չպետք է դիմեն անցագրի ստացման համար: Այս առումով գտնում ենք, որ պարզ չէ, թե անցագրի համար դիմող կազմակերպությունների կողմից ինչպես է հնարավոր հարցումների միջոցով երաշխավորել, որ դիմումատուն օդանավակայանի համար վտանգ չի ներկայացնում:
	Ընդունվել է:

	23. Նախագծի 1-ին կետի 33-րդ ենթակետով լրացվող 91.1-ին կետում «հուլիսի» բառն անհրաժեշտ է փոխարինել «հունիսի» բառով՝ համապատասխանեցնելով ՀՀ կառավարության 2005 թվականի հունիսի 16-ի N 940-Ն որոշման ընդունման ամսին: 
	Ընդունվել է:

	24. Նախագծի 1-ին կետի 35-րդ ենթակետն անհրաժեշտ է վերանայել, քանի որ տեսչական ստուգումները իրականացվում են տեսչական մարմինների կողմից և Նախագծով նախատեսվող Լիազոր մարմնի կողմից նման ստուգումներ չեն կարող իրականացվել:
	Ընդունվել է:

	25. Նախագծի 1-ին կետի 37-րդ ենթակետով նոր խմբագրությամբ շարադրվող 111-րդ կետի 2-րդ պարբերության համաձայն՝ դիվանագիտական բեռը, փոստը, դիվանագիտական վալիզները, դիվանագիտական կարգավիճակ ունեցող միջազգային կազմակերպությունների ներկայացուցչությունների այլ պաշտոնական թղթակցությունը ենթակա չէ ոչ առգրավվման, ոչ բացման, ոչ զննության՝ ինչպես ձեռքով, այնպես էլ տեխնիկական կամ այլ հատուկ միջոցների կիրառմամբ։ Նույն կետի 4-րդ և 5-րդ պարբերություններով նախատեսվում են հիշյալ բեռի, փոստի, դիվանագիտական վալիզների՝ որոշակի հիմքերի առկայությամբ զննման և բացման դեպքերը:
    Վերոգրյալից պարզ է դառնում, որ հիշյալ կետի 4-5-րդ պարբերություններով նախատեսվող կարգավորումները հակասում են 2-րդ պարբերությամբ նախատեսվող իմպերատիվ պայմանին (այն է՝ դիվանագիտական բեռը, փոստը, դիվանագիտական վալիզները, դիվանագիտական կարգավիճակ ունեցող միջազգային կազմակերպությունների ներկայացուցչությունների այլ պաշտոնական թղթակցությունը ենթակա չէ ոչ առգրավվման, ոչ բացման, ոչ զննության), ուստի ելնելով «Նորմատիվ իրավական ակտերի մասին» օրենքի 13-րդ հոդվածի 8-րդ մասի պահանջներից, համաձայն որոնց՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները՝ Նախագծի 1-ին կետի 37-րդ ենթակետի նոր խմբագրությամբ շարադրվող 111-րդ կետն անհրաժեշտ է խմբագրել:
	Ընդունվել է:

	26. Նախագծի 1-ին կետի 38-րդ ենթակետով նոր խմբագրությամբ շարադրվող 112-րդ կետում անհրաժեշտ է հստակեցնել «ֆիզիկական ու այլ որակներ» եզրույթը:
	Ընդունվել է:

	27. Նախագծի 1-ին կետի 40-րդ ենթակետով լրացվող 132.1-ին կետում «Քաղաքացիական» բառն առաջարկում ենք փոխարինել «Ելնելով քաղաքացիական» բառերով:
	Ընդունվել է:

	28. Նախագծի 44-րդ ենթակետում «ազգային ծառայություն» բառերն անհրաժեշտ է փոխարինել «ազգային անվտանգության ծառայություն» բառերով:
	Ընդունվել է:

	29. Նախագծի ամբողջ տեքստն անհրաժեշտ է խմբագրել և վերաշարադրել՝ հաշվի առնելով այն հանգամանքը, որ դրանում առկա են բազմաթիվ ուղղագրական, քերականական ու ոճական սխալներ:
	Ընդունվել է:

	11. Իրավական ակտերի նախագծերի հրապարակման միասնական կայք` www.e-draft.am 
	17/03/2022 - 02/04/2022

	 Առաջարկներ չկան:
	Ընդունվել է ի գիտություն:


	12. ՀՀ Վարչապետի աշխատակազմի իրավաբանական վարչության եզրակացության
	

	1.
 Նախագծի 1-ին կետի 18-րդ ենթակետով խմբագրվող որոշման 44-րդ կետով սահմանվում է, որ ավիացիոն անվտանգության միջգերատեսչական հանձնաժողովի խնդիրներն են՝ քաղաքացիական ավիացիայի անվտանգության բնագավառում պետական քաղաքականության հիմնադրույթների մշակումը և  ավիացիոն անվտանգության ապահովման աշխատանքները կանոնակարգող իրավական ակտերի նախագծերի մշակում: Սակայն, գտնում ենք, որ տվյալ հանձնաժողովը այդպիսի կարգավիճակ չի կարող ունենալ՝ հաշվի առնելով «Կառավարության կառուցվածքի և գործունեության մասին» օրենքի 9-րդ հոդվածի 1-ին մասի կարգավորումը: Այս համատեքստում խնդրահարույց է նաև նախագծով հանձնաժողովին՝ քաղաքացիական ավիացիայի գործունեության դեմ ուղղված անօրինական միջամտության ակտերի կանխման ու խափանման միջոցառումների ընթացքի նկատմամբ հսկողության իրականացման և քաղաքացիական ավիացիայի ավիացիոն անվտանգության ազգային ծրագրով սահմանված ավիացիոն անվտանգության գործառույթների իրականացման լիազորություններ ունեցող պետական կառավարման համակարգի մարմինների և կազմակերպությունների համագործակցության համակարգման գործառույթների վերապահումը:
	Ընդունվել է:
Նախագծի 1-ին կետի 18-րդ ենթակետով խմբագրվող որոշման հավելվածի 44-րդ և 45-րդ կետերը լրամշակվել են:

	2. Նախագծի 1-ին կետի 42-րդ ենթակետով լրացվող 132.2 կետով սահմանվում է, որ օդանավակայանների ավիացիոն անվտանգության ծառայությունների աշխատակիցները պետք է համապատասխանեն առողջական որոշակի չափանիշներին: Սակայն, ներկայացվող պահանջների շրջանակը հիմնավորման կարիք ունի, հաշվի առնելով նաև այն հանգամանքը, որ անձը կարող է ունենալ  իր ծառայողական պարտականությունների իրականացմանը խոչընդոտող այլ ֆիզիկական արատի կամ հիվանդություն, որ նախագծով սահմանված չէ:
	Ընդունվել է:

Նախագծի 1-ին կետի 42-րդ ենթակետով լրացվող 132.2 կետը լրամշակվել է:


